
N 24 24-08-4-202009071756
07/09/2020

საარჩევნო პლაკატების (სააგიტაციო მასალის) გასაკრავად და გამოსაფენად ადგილების 
გამოყოფის შესახებ

საქართველოს საარჩევნო კოდექსის 46-ე მუხლის მე-4 ნაწილის შესაბამისად, შუახევი 
მუნიციპალიტეტის საკრებულომ გ ა დ ა წ ყ ვ ი ტ ა: 

1. საარჩევნო პლაკატების (სააგიტაციო მასალის) გასაკრავად და გამოსაფენად გამოიყოს 
ადგილები, თანახმად დანართისა. 

2. საარჩევნო პლაკატების (სააგიტაციო მასალის) განთავსება ნებადართულია 
მუნიციპალიტეტის ტერიტორიაზე არსებული ყველა გარე-განათების ბოძებზე გარდა დაბა 
შუახევის სკვერში არსებული ბოძებისა, აგრეთვე დანართი №1-ით გათვალისწინებულ 
ადგილებში საარჩევნო სუბიექტებმა უზრუნველყონ საკუთარი სააგიტაციო მასალების 
გამოკვრა და გამოფენა იმ ფორმით, რომ დაცული იქნეს წინასაარჩევნო კამპანიაში 
(აგიტაციაში) მონაწილე ყველა საარჩევნო სუბიეტების თანაბარი შესაძლებლობა ისარგებლოს 
სააგიტაციო მასალის გასაკრავად და გამოსაფენად განკუთვნილი ადგილ(ებ)ით.

3. დანართი №1-ით გათვალისწინებულ ადგილებში საარჩევნო სუბიექტის მიერ 
გასაკრავი საარჩევნო პლაკატების მაქსიმალური რაოდენობა დგინდება შესაბამისი ადგილის 
ფართობის გათვალისწინებით. 

4. დანართი №1-ით გათვალისწინებულ ადგილებში საარჩევნო სუბიექტს უფლება აქვს 
გააკრას საარჩევნო პლაკატი შემდეგი ზომებით: სიგრძე არაუმეტეს 60 სმ, სიგანე არაუმეტეს 42 
სმ (A2 ფორმატით). 

5. საარჩევნო პლაკატების (სააგიტაციო მასალის) განსათავსებლად კერძო საკუთრებაში 
არსებული ობიექტების გამოყენება შესაძლებელია მხოლოდ მესაკუთრის თანხმობით. 

6. ყველა საარჩევნო სუბიექტი საარჩევნო პლაკატების გამოფენისას სარგებლობენ 
თანაბარი პირობებით. 

7. საარჩევნო პლაკატების განათავსებისას შესაბამისი საარჩევნო სუბიექტების მიერ 
საქართველოს საარჩევნო კოდექსითა და წინამდებარე განკარგულებით გათვალისწინებულ 
მოთხოვნათა დარღვევის შემთხვევაში, შუახევის მუნიციპალიტეტის გამგეობის 
ზედამხედველობის სამსახურს დაევალოს სათანადო ადმინისტრაციულ ღონისძიებათა 
განხორციელება.



 8 წინამდებარე განკარგულება გადაეგზავნოს საქართველოს ცენტრალურ საარჩევნო 
კომისიას, №82 შუახევის საოლქო საარჩევნო კომისიასა და შუახევის მუნიციპალიტეტის 
გამგეობას. 

9. წინამდებარე განკარგულების შუახევის მუნიციპალიტეტის ვებგვერდზე 
(www.shuakhevi.ge) გამოქვეყნება უზრუნველყოს საკრებულოს აპარატის უფროსმა - ა. 
ხიმშიაშვილმა. 

10. წინამდებარე განკარგულების ძალაში შესვლისთანავე ძალადაკარგულად 
გამოცხადდეს, „საარჩევნო პლაკატების გასაკრავად და გამოსაფენად ადგილების გამოყოფის 
შესახებ“ შუახევის მუნიციპალიტეტის საკრებულოს 2017 წლის 25 აგვისტოს №29 
განკარგულება 

11. განკარგულება შეიძლება გასაჩივრდეს კანონმდებლობით დადგენილი წესით 
დაინტერესებული მხარის მიერ მისი ძალაში შესვლის დღიდან ერთი თვის ვადაში, 
ხელვაჩაურის რაიონულ სასამართლოში (მისამართი: ქ. ბათუმი, ფრიდონ ხალვაშის გამზირი 
№358). 

12. განკარგულება ძალაშია ხელმოწერისთანავე.

გიორგი დავითაძე

საკრებულოს თავმჯდომარე

ხელმძღვანელობა

